
Lelee aagbhan ki Pool mee Ki tii
KORII\IIIE YAAB

1 Min Pool u ye Yesu aakpambal Uwumbor
aageehn pu na, m ni tina aabo Timoti le ymee
kigbary kee tii nimi Uwumbor aanib bi bi Korint
aatin ni na, ni waanib bimok bi Griis aatim momok
nina. 2 Tite Uwumbor ni Tidindaan Yesu Kristo na
tinyoor ya ni pu, ki tii nimi nsuudoon.

Pool diidoon tii Uwumbor

3 Cha ti pak Uwumbor u ye Tidindaan Yesu
Kristo Aate na. U ye Tite u san timi kinimbaak
sakpen ki soy) tisui na. 4 Timi aafalaa momok ponn
ni u sopni tisui, ke ti mu ga ymaa sor) binib bi bi
falaa momok aabor ni na aasui. Ti mu ga sox) bisui
ke Uwumbor aah sor) tisui pu na. 5 Kristo pu, le ti
ji falaa sakpen. Kristo pu, le Uwumbor soy) tisui
sakpen. 6 Taah ji falaa pu na, ni pu le ti ji falaa,
ke ti sor) nisui ki ter nimi, ni ymar. Uwumbor yaa
sor) tisui kan, ni pu le u sor tisui, ke ti mu so1) nisui,
ke ni li kpa limor ki ji falaa ke ti mu aah ji falaa pu
na. ’Nima pu na, ti dak ke naan gir puwob. Ba pu?
ti nyi ke ni yaa ji falaa ke taah ji falaa pu na kan,
Uwumbor ga sor) nisui, ke waah sorj tisui pu na.

8 Tinaabitiib, ti ban ke ni bee taah nan ji falaa pu
Asia aatiy ni na. Falaa ngbaan nan muk timi ki ti
chaar jer. Taa nan dak ke ti ga ki li bi. 9 Timi tibaa
nan len ke ti ga kpo. Ni na kina ke ti bee ke taan
I)maa ter tibaa. Uwumbor u fikr binib nkun ni na
baanja le ga nmaa ter timi. 10U nyan timi ijawaan



2 KORINT YAAB 1:11 ii 2 KORINT YAAB 1:19

aakun ni, ki beenin nyani timi. Ti pak ke u ga ki
nyan timi. 11 Ni mu aah mee Uwumbor tii timi pu
na, ni ter timi la. Binib aah mee Uwumbor tii timi
ki wiir pu na, le u ga na tinyoor na ti pu. Nima le
binib pam ga doon Uwumbor tii timi.

Pool aalandak aah kpeln pu na

12'Ti kpa kipupuk; ba pu? ti nyi tisui ni ke ti bi
chain. Timi aabimbin bi mbamom Uwumbor aah
ban pu na. Binib aalan le aa cha ti bi mbamom,
Uwumbor aaterm pu, le cha ti bi mbamom joo cha
dulnyaa wee ni aanib wob, ki moo bi mbamom joo
cha niwob. 13 Ti yaa nmee kigban tii nimi kan, ti
I)mee tibor ti gbii na baanja la. Ni ga nmaa karn ti,
ki bee ti momok aatataa. M kpa limakl ke ni ga bee

ti momok doo. 14 Dandana ni bee timi aabimbin
ngem aah bi pu na. M kpa limakl ke bundaln

Tidindaan Yesu ga gir ni na, ni ga sil bee ke ni ga
li ymaa kpa kipupuk ti pu, ke ti mu aah ga li kpa
kipupuk ni pu pu na.

15-16 Maah nyi kina na, le m nan ban ke m puen
mann nimi. Maah nan cha Masedonia aatin ni na,
m nan ban ke m dii ni ki nan mann nimi, le ki nin
buen nima; m yaa ti ki gir ni kan, m ki dii ni ki
nan mann nimi, ki ter nimi nfum mulee, aan ni
mu ter mi m buen Judea aatin ni. 17 Maah nan len
ke m ga dan na, maa len fam la; maah dak ke m
ga 1a pu na, ni ye ke m dii binib aalan la aa? Ni
dak ke m ye unii u aalandak kpelni yol yol na la
aa? 18 Uwumbor aah ye mbamondaan na, ti mu
aa kpelni timi aalandak yol yol. 19 M ni Silfanus
ni Timoti nan tuk nimi Uwumbor Aajapoon Yesu
Kristo aabor. Uma le aa ye unii u aalandak kpelni
yol yol na. U nani waah len pu na n-yoonn momok.

20U pu, le Uwumbor ghiin waah puu tipuur ti wiir
na momok. Nima pu na, u pu le ti bui ke, “Amii,” le
ki nyur) Uwumbor. 21 Uwumbor le ter ti ni nimi ke
ti dii Kristo mbamom, ki lee timi ke ti tun waatuln.
22U daan timi ke uma le yeh timi, ki di Waafuur
Nyaan pa tisui ni, ke u mok timi waah ga tii timi
pu na n-yoonn mu choo na.

23 M puu Uwumbor ke m len mbamon la; maa
nan ban ke m kae nimi, nima le cha m nan len
ke maan dan ni chee Korint aatiy ni n-yoonn
ngbaan. 24 Taa joo nimi mpoon; naah gaa Yesu
ki kii mbamom na, le ti ban ti ter nimi ni li kpa
mpopiin. Timi aatuln le na.

2

1M nan di na nsui ni, ke maan ki dan ni chee ki
nan tii nimi mpombiin. 2 Ba pu? nimi le ye binib
bi tii mi mpopiin na. M yaa bii nisui kan, naan ki
I)maa tii mi mpopiin. 3 Nima le cha m nan ymee
kighay ngbaan tii ninimi. Maa ban mdan kinanli
kpa mpombiin ni pu. Ni ye binib bi ba ga nmaa na
mi mpopiin na la. M nyi nimi aabimbin, ke m yaa
kpa mpopiin kan, ni mu ga li kpa mpopiin. 4Maah
nan ymee kighan ngbaan m tii nimi na, nsui nan
bii sakpen. M nan wii pam. Maa nan nmee kigbar
nghaan ke m tii nimi mpombiin, m nan ban ke ni
bee maah gee nimi sakpen pu na la.

Di cha pinn unii u tun si taani na
5Niponn ni ubaa yaa tun titunwanbir ki bii nsui
kan, naa ye nsui baanja le u bii, ni momok aasui
le u bii. M mu aa ban ke m len tibor ngbaan ki ti
chaar jer. 6 Ni ponn ni pam aah kii ki daa utafal pu



2 KORINT YAAB 2:7 iv 2 KORINT YAAB 2:17

na, nimale neer. ?“Dandana ninjan ke ni di cha pinn
u, ki sorj usui, u taa li kpa mpombiin ki ti chaar jer.
8 Nima pu na, m gay nimi, ni cha usilbee naah gee
upuna. 9M nan ban m bee nimi aabimbin aah bi
pu na, ke ni ga kii maamob momok aan naan Kkii.
Nima le cha m nan nmee kighar ngbaan tii nimi.
10Ni yaa di cha pinn unii kan, m mu ga di cha pinn
u. Maah di cha pinn u pu na, ni pule m di cha pinn
u, ki si Kristo aasisiiyaan. 11 M di cha pinn u, ke
kinimbor) taa nyar timi; ba pu? ti nyi kaah ban ki
bii timi pu na.
Ilandak aah nan joo Posl pu na

12 M nan buen Troas aatin ni, m ti moon Kristo
aabonyaan. Maah fuu ni na, le Tidindaan tii mi
nsan ke m tun waatuln nghaan. 13 Le maah kaa
kan nna aabo Taitus nima chee na, maa nmaa fuur

lii nsui ni. Nima le m choi nima chee aanib, le ki
siir buen Masedonia aatir ni.

Yesu Kristo pu le ti nyanni

14Ty, cha ti doon Uwumbor mbamom. N-yoonn
momok u cha ti nyanni kinimbor), Kristo aapoon
pu, ki cha ti buen ni kookoo, ki tuk binib waabor
ke bi bee u. Waabor mo ke tulalee aah nu mo pu
na. 1516 Ti mu bi Uwumbor chee ke tulalee aayon
mu nu mo na la; ba pu? Kristo bi tisui ni. Binib
bi ymar na nun waah nu mo pu na, ki kan limofal;
ba pu? bi gaa u ki kii. Binib bi kaa nmar na mu
nun ki kan nkun; ba pu? baa gaa u ki kii. Ubaa
ga I)maa tun Uwumbor aatuln ubaa pu uu? Aayii.
17Ti mu aa mooni Uwumbor aabor jimombil pu ke
binib pam aah yani pu na. Uwumbor le tun timi
ke ti moon waabor. Nima pu le ti ye binib bi len

mbamon na, ki mooni Uwumbor aabor unimbil ni,
Kristo aapoon pu.

3

Tiye tipuupoln aatutum la

I Ni dak ke ti piin ke ti ki nyury) tibaa aa? Taa
bi ke binib bibaa aah bi pu na, ki ban ke binib
I)mee Kigbar ki pak timi na, ti tii nimi. Ti ban ke
ni nmee kigbarn ki pak timi ii? Aayii. 2 Nimi nibaa
le ye kigbay ki pak timi na ki nmee tisui ni. Ba
pu? binib yaa lik nimi aabimbin aah bi pu na
kan, bi ga bee ke ti mok nimi nsanyaan la. 3 Bi ga
bee ke ni ye kigbar ki nyan ni Kristo ni na, le u
cha ti nmee ki. Taa nan di ngbanmeemoon le nmee
ki. Uwumbor u ye limofadaan na Aafuur Nyaan le
nmee ki. Nymeen ngbaan aa nmee yitakpal pu,* ni
I)mee binib aasui ni la.

4 Kristo pu, le ti kpa limakl kina, Uwumbor
aanimbiin ni, nima le cha ti len kina. > Taa len ke
ti ga nmaa nja nibaa tibaa aapoon pu. Timi aapoon
nyan ni Uwumbor chee la. 6 Uma le tii timi mpoon
ke ti tuk binib waah puu tipuupoln ti na. Taa tuk
bi ke bi yaa kaa kii Moses aakaal momok kan, bi ga
kpo. Ti tuk bi ke Uwumbor Aafuur Nyaan le ga tii
bilimofal. Ba pu? Moses aakaal mok timi ke tiyjeer
nkun, Uwumbor Aafuur Nyaan le tii timi limofal.

7Moses aakaal nan nmee pjitakpapapan pu, ki nan
fuu ni ni mpoon aafuun la. Uwumbor aah nan cha
Moses tii Israel yaab nkaal mu bi door na, Moses
aanimbil wob nan wiin chain, le binib aanimbil aa
I)maa lik u. To, nkaal mu mok timi ke ti neer nkun

* 3:3 : Moses aakaal nan Nmee Nitakpal pula. Lik Nnyam 24.12.

na aah nan joo ni nwiihn kina na, 8 Uwumbor yaa
tii timi Waafuur Nyaan kan, Nfuur Nyaan ngbaan
ga li joo ni nwiihn ki ti jer kina. 9 Waah nan tii
binib nkaal mu mok bi ke baabor bii na, bi nan
kan nwiihn mu deer binimbil na, le waah tii timi
tibonyaan ti mok timi ke timi aabor rjan u chee na,
tibonyaan ngbaan ga tii timi nwiihn Ki ti jer kina.
10 Moses aakaal mu nan joo ni nwiihn na aa ki
kpa nwiihn; ba pu? tibonyaan nghaan aawiihn jer
nwiihn ngbaan la. 11 Moses aakaal mu jer na yaa
nan kpa nwiihn kan, tibonyaan ti ga li bi n-yoonn
momok na le kpa nwiihn Ki ti jer kina.

12Taah kpa limakl tibonyaan tee pu na, nima le
ti kpa lipobil ki len. 13 Taa bi ke Moses na. U nan
di likekeln biin unimbil wob, ke Israel yaab taa

kan nkaal mu nan bi door na aah nan cha unimbil
wob wiin chain pu na. 14 Bitafal nan poo. Bi yaa

karn Uwumbor aaghakpok kan, baa beer naatataa
ki nan saa dandana. Ba pu? unii aan ymaa bee
naatataa see u gaa Kristo ki kii. 15 Bi yaa karn
Moses aakaal kan, baa beer naatataa ki nan saa
dandana. 16 Unii yaa fenn ki dii Tidindaan kan,
u ga bee naatataa. 17 Tidindaan ni Nfuur Nyaan
ye Unibaan la. Nfuur Nyaan aah bi nin chee na,

lifuur bi nima. 18 Ti momok waa Tidindaan aah
wiin chain puna. Nibaa aa bi ki dok timi ke ti taa li

waa u. Tidindaan u ye Nfuur Nyaan na le cha ti bi
kpelni, ki nanni u, ki moo wolni n-yoonn momok,
ke waah wiin chain pu na.

4

Tibonyaan ti kpa mpoon na bi timi bi kaa kpa
mpoon na aanaal ni la

1 To, Uwumbor aanimbaasaln pu, le u tii timi
waatuln ke ti tun. Nima le timi aataakpab aa
yol. 2Ti yii inimoon aatuln, ni mbomboon aatuln,
kaa ymanni binib, kaa kpelni Uwumbor aabor. Ti

bi Uwumbor aanimbil ni la. Nima le cha ti tuk
binib waabor mbamom, aan bi momok bee ke ti

len mbamon. 3 Binib bi kaa nmar na baanja le
aa bee tibonyaan tee aatataa. 4 Kinimbory ki joo
dulnyaa aanib na le job binib bi kaa gaa Yesu ki kii
na aanimbil, ke tibonyaan tee taa woln binimbil.
Tibonyaan tee tuk timi Kristo aah nan sakpen pu
na. U ye Uwumbor aanar la. 5 Taa mooni timi
tibaa aabor. Ti mooni Yesu Kristo aabor la, ke uma
le ye binib momok Aadindaan. U pu le ti ye nimi
aatutum. 6 Uwumbor u nan len ke “Cha nwiihn
woln mbomboon ni” na,* uma le woln tinimbil,
ke ti bee waah nan sakpen pu na. Yesu Kristo
aabimbin aah bi pu na le mok timi Uwumbor aah
I)an sakpen pu na.

7 Timi bi kaa kpa mpoon na, Uwumbor di
tibonyaan ti kpa mpoon sakpen na ya tinaal ni,
aan binib bee ke tibonyaan nghaan aapoon nyan
Uwumbor chee, naa ye ti chee. 8 Limukl aabor) le
pil timi, ki mu aa nyar) timi. N-yoonn mbaa le timi
aalan nmal, le ti tee kpa limakl. 9 Binib nani timi
falaa, le Uwumbor aa di cha timi. Bi lii timi kitin,
ki mu aa ku timi.

10 N-yoonn momok binib dii timi ke bi ti ku timi,
ke baah nan dii Yesu bi ti ku u pu na. Baah kaa
ku timi na, nima le mok ke Yesu aamofal aapoon bi
ti ni. 11 Yesu pu, le binib ban bi ku timi n-yoonn
momok. Baah kaa ku timi na, nima le mok ke Yesu

* 4:6 : Lik Mpiin 1.3.

aamofal aapoon bi timi bi ga kpo na ni. 12 Nkun dii
timi la, le ni kan limofal.

13 To, unii u nan ymee Uwumbor aalahn aagbar
na ymee ke u gaa Uwumbor ki kii, le ki len.

Uwumbor Aafuur Nyaan le cha ti mu gaa u ki
kii kina, le ki len.T 14 Ti bee ke Uwumbor u nan
fikr Tidindaan Yesu nkun ni na, ga fikr timi bi mu
kpaan Yesu chee na nkun ni, ki ga li joo timi ni
nimi ki di buen ubaa chee. 15 Ni pu, le ti ji falaa
ngbaan momok. Binib bi gaa Uwumbor na yaa
kpae kan, binib bi ga li dooni Uwumbor na mu ga
li wiir, ki ga nyuy u.

N-yoonn mu choo na aabor
16 Nima le cha tiwon aa yol. Tiwon timina bi
dinni iwiin momok la. Timi aawiin aapoon kpae
iwiin momokla. 17Dandana aafalaa aan yunn, kaa
wiir. Falaa ngbaan pu, le ti ga kan mpopiin ki ti
nyar), n-yoonn mu kaa kpa ndoon na. 18 Titafal aa
bi tiwan ni ti waa ni na ni, titafal bi taah kaa waa

tiwan ni na le ni. Taah waa tiwan ni na aan li bi
n-yoonn momok. Taah kaa waa tiwan ni na, nima

le ga li bi n-yoonn mu kaa kpa ndoon na.

1T, ti nyi ke tiwon timina yaa kpo kan, tiwon ti
gali bin-yoonn mu kaa kpa ndoon na bi paacham.
Uwumbor le toor tiwon ngbaan ki tii timi. 2 Taah
bi dulnyaa wee ni na, le ti ji falaa, ki du. Tinimbil
man ke tikan timiaawon ti bi paacham na. 3Tiyaa
kan tiwon ngbaan kan, timi aawiin aan chuun mu
ymeen. 4 Ni ye mbamon, timi bi bi dulnyaa wee ni

T 4:13 : Lik Tlahn 116.10.

na, falaa muk timi, le ti du. Naa ye ke ti ban ke timi
aawiin li chuun munmeen. Tiban ke ti kan tiwon ti
bipaacham na. Tiban ke ti di tiwon ti ga kpo na lii,
ki kan tiwon ti ga li bi n-yoonn mu kaa kpa ndoon
na. > Uwumbor le toor tiwon ngbaan tii timi, ki tii
timi Waafuur Nyaan ke u mok timi ke u ga tii timi
waah nan puu tipuur ti na.

6 Nima le cha ti kpa lipobil n-yoonn momok. Ti
nyi ke taah laa bi dulnyaa wee ni buyoonn na, taa

bi Tidindaan do paacham. 7 Ti dii gaakii aasan,”
taa dii tiwan ni tinimbil waa ni na. 8 Le ti kpa
lipobil. Tiyaa ditiwon timina lii, ki kun Tidindaan
do paacham kan, ni ga li mo timi. ° Ti yaa bi Kitiy
do, bee ti yaa bi paacham kan, ti ban ke ti piir usui
la. 10 Ba pu? ti momok ga nan sil Kristo aanimbiin
ni, aan u lik timi aabimbin aah bi pu na, ki bee ke
ti tun ni yan na, bee ni kaa nan na dulnyaa wee ni,
ki ga tii ti momok taah tun pu na aapal.

Yesu Kristo pu le ti ni Uwumbor kpaan

11Nimale chatisan Tidindaan, ki sur binib ke bi
li dii u. Uwumbor nyi timi aabimbin aah bi pu na.
M dak ke ni mu nyi timi aabimbin. 12 Naa ye ke ti
bipak tibaala. Ti ban ke ti tii nimi yjitaa i pu ni ga
li kpa kipupuk ti puna, aan ni bee naah ga kii pu ki
len tii binib bi lik biken paacham, ki kpa kipupuk
bi pu, kaa lik bisui ni na. 13 Bi yaa len ke ti waar
kan, Uwumbor pu le ti bi kina. Ti yaa kpa laasaab
kan, ni pu le ti kpa, ke ti ter nimi. 14 Kristo aah gee
timi punale junni tiwon ni, ki cha ti bi kina. Tinyi
ke unibaan nan sil binib momok aasisiiyaan ki gaa

* 5:7 : Naatataale ye ke: Tinanaadii ke u bi, le ki dii waasan.

baakun ki kpo, nima le bi momok kpo. 1>Unankpo
binib momok pu, ke binib bi laa bi na taa ki pani
baageehn, bi li yani waageehn; ba pu? u nan kpo
bi pu ki fikr nkun ni.

16 Taan ki lik unii ubaa paacham ke dulnyaa ni
aanib aah lik pu na. N-yoonn mubaa ti nan lik
Kristokinala. Timu aakilik ukina. 17Nima puna,
unii umok kpaan Kristo chee na, u ye unipoon la.
Udaan aabimbikpok jer a, ki kpeln mbimbipoon.
18 Mbimbipoon nghaan nyan ni Uwumbor chee la.
Kristo pu, le Uwumbor di timi kpaan ubaa chee,
ke ti taa ki li ye waadim, ki tii timi lituln ke ti
kpaan binib u chee. 19 Maah len pu na le ye ke
Kristo aah nan kpo na, nima le tii Uwumbor nsan
ke u di dulnyaa ni aanib kpaan ubaa chee, ki di
cha baatunwanbir pinn bi. U di tichandaan aaliin
imina 1ja tiyaal ni, ke ti tuk binib.

20 Ti sil Kristo aasisiiyaan, le ki ganni nimi. Ni
bi ke Uwumbor ubaa le aah ganni nimi na. Ti
ganni nimi ki tii Kristo, ke ni gir ni Uwumbor
chee man. 21 Kristo aa nan tun titunwanbir tibaa.
Timiaatunwanbir pu, le Uwumbor nan daa utafal.
Timibimok kpaan Kristo chee na, Uwumbor len ke
timi aabor nan.

6

1 Timi bi kpaan Uwumbor chee ki tun waatuln
na le ganni nimi, ni taa gaa Uwumbor aaterm yoli.
2Uma Uwumbor le len ke,

“Naah yjeer pu na, le m pel saameen.
Bundaln ni njeer ke m gaa si lii na, le m ter si.”

Li pel man, din le ni njeer. Din le ye n-yoonn mu u
ga gaasiliina.*

3 Taa pani tiwan ni ga ler) unii ubaa Uwumbor
aasan ni na, aan ubaa taa len ke timi aatuln kpa
taani. 4 Timi aabimbin aah bi pu na, nima le mok
binib ke ti ye Uwumbor aatutum. Kinye pu? ti kan
falaa, nilimukl], ni tibor, Ki ji limor, ni momok ponn
ni. 5 Binib lue timi ninaalab, ki lan timi tiyondir
ponn ni, ki nma tijar ti pu. Ti tun lituln lini-
maln, kaa geeni kinyeek, ki lann tijikaar. 6 Timi
aabimbin bi chain la. Ti bee Uwumbor aabor, ki
kpa limor, ni tibulchinn, ki ghii Uwumbor Aafuur
Nyaan, ki gee binib mbamom, 7 ki tuk bi Uwumbor
aabor ti ye mbamon na. Ti kpa Uwumbor aapoon.
U len ke timi aabor nan, nima le ye tijawan ti bi
tinangii ni tinangan ni na. 8 Binib bibaa nyunni
timi, bibaa mu seei timi. Bibaa bii timi, bibaa mu
pak timi. Bibaa len ke ti ymanni binib la. Le ti
tee len ibamon. 9 Taa kpa liyimbil binib chee. Ti
kpa liyimbil Uwumbor chee la. Nkun dii timi, le
ti beenin bi. Uwumbor cha falaa pii timi, ki mu
aa cha u ku timi. 10 Tisui bii la. Yesu pu, le ti kpa
mpopiin n-yoonn momok. Ti ye bigiim la, le ki
na binib pam biwankpadam Uwumbor chee. Taa
kpa dulnyaa wee ni aawan nibaa, ti kpa paacham
aawan momok. Nimina momok le mok ke ti sil ye

Uwumbor aatutum. o o _
11 Nimi Korint aatin aanib, ti tuk nimi tiponn ni

aabor momok. Ti gee nimi sakpen. 12 Naa ye ke
timi le aa gee nimi. Ni ye ke nimi le aa gee timi.
13 M len nimi ke uja aah ga len waabim pu na. Ni
li gee mi man, ke maah gee nimi pu na.

* 6:2 : Lik Aisaya 49.8.

Ni taa dii binib bi kaa dii Yesu Kristo na aasan
14 Ni taa kpaan binib bi kaa gaa Yesu ki kii na

chee man. Binib binanna, nibinib bikaaannaga
I)maa kpaan tob chee ee? Nwiihn ni mbomboon ga
li nmaa kpaan biii? 15Kristo ni kinimbor) ga li nmaa
kpaan kimobaan aa? Unii u dii Yesu aasan na, ni
unii u kaa dii na aabimbin kpaan aa? 16 Uwumbor
aadiik ni iwaa kpaan aa? Naa kpaan. Timi le ye
Uwumbor u ye limofadaan na aadiik. Uma ubaale
nan len ke,
“M ga li bi maanib aasui ni, ki chuun bikaasisik ni.
M ga li ye Baawumbor, bi mu ga li ye maanib.”f
17Nima le cha Uwumbor ki bui ke,
“Nya binib bi kaa dii mi na ponn ni man, ki li bi
nibaa,
ki di cha titunwanbir, le m ga gaa nimi.}
18 M ga li ye Nite;
ni mu ga li ye njapotiib ni mbisatiib.§
Min Uwumbor u kpa mpoon momok na, le len
kina.”

1 Maanigeekaab, Uwumbor aah puu tipuur tee
ki tii timi na, cha ti di cha lituln li kaa nan na
momok, ni ilandak i kaa rjan na momok, ki li san u,
ki li ye binib bi bi chain ki doo na.

Paolaapopiin
2Ni li gee timi man. Taa na ubaa bakaa, ki mu
aa bii ubaa, ki mu aa ji unii ubaa aawan. 3Maa len
kina ke m galn nimi. Maah tuk nimi pu na, ti gee

T 6:16 : Lik Liifai Yaab 26.12; Jeremia 32.38; Esekiel 37.27. i 6:17

: Lik Aisaya 52.11. § 6:18 : Lik 2 Samuel 7.14; 1 Biborb Aabor
17.13.

nimila. Tiyaa kpo, bee ti yaa bi kan, ti po gee nimi
la. 4 M kpa lipobil sakpen le ki len nimi. M kpa
kipupuk sakpen ni pu. Nsui sor) mbamom la. Timi
aafalaa momok ponn ni, m kpa mpopiin ni pu ki ti
nyar.

5 To, taah nan fuu Masedonia aatin ni na, taa
ymaa fuur. Ti nan kan limukl, yipepel momok ni.
Binib nan kpak timi kinikpakpak. Nimi aabor
mu pu le ilandak nan joo timi. 6 Uwumbor u
sonni binib bi kpa mpombiin na aasui na, uma le
cha Taitus fuu ni ti chee ki nan sorj tisui. Waah
fuu ni na, nima le cha tisui sor). 7 Naa ye nima
baanja le soy tisui. U tuk timi nimi aabimbin aah
pan pu na. Nima le cha tisui soy. U tuk timi ke
ninimbil man ke ni ki kan mi, ke ni kpa mpombiin
nimi aatunwanbir pu, ke ninimbil man ke ni kii
maamob. Nima le cha m moo kpa mpopiin.

8 Maah nan nmee kigbary tii nimi na, kigbary
nghaan nan bii nisui ni yunn pokaa. Nisui aah
nan bii na, le ni gar mi. Dandana, naa ki gar
mi. 9 M kpa mpopiin la. Naa ye ke nisui aah
bii na le cha m kpa mpopiin. Nimi aapombiin le
cha ni kpeln nimi aabimbin, nima le cha m kpa
mpopiin. Uwumbor nan cha ni kpa mpombiin
nimi aatunwanbir pu. Nima le kigban ki nan bii
nisui na nan rja nimi tinyoor. 10 Ba pu? Uwumbor
yaa cha unii kpa mpombiin waatunwanbir pu
kan, nima le ga cha u kpeln waabimbin ki ymar.
Naan ki gar u. To, dulnyaa wee ni aapombiin joo
ni nkun la. 11 Uwumbor aah cha ni kpa mpombiin
pu na, ni kan naah na nimi tinyoor pu na. Nitafal
bi waabor ni. Ni gee linuul titunwanbir pu, ki ban
ni nyan nibaa tibor ngbaan ni, ki san Uwumbor

ijjawaan, ki ban ni ki kan mi, ki ban ni ja Uwumbor
aageehn, ki ban ni daa unii u tun titunwanbir na
aatafal. Naah na kina na, ni mok ke naa kpa taani
ubaa tibor ngbaan ponn ni.

12 Maah nan ymee kighbar) nghaan tii nimi na,
naaye uniiu tun titunwanbir na pule m nan nmee
ki, kaa ye bakaa aah kan u na pu le m nmee ki.
M nan ban ke Uwumbor mok nimi naah gee timi
mbamom pu na. Nima le cha m nmee ki, 13 e tisui
son) ni pu.

Taitus aah nan bi ni chee na, le usui sor) nimi
aabimbinyaan pu, le nina u mpopiin. Nima le cha
ti mu kpa mpopiin sakpen. 14 M nan pak nimi u
chee, le naa jinn mi inimoon. Taah tuk nimi tibor
ti na momok, ti len mbamon la. Kina le taah nan
pak nimi Taitus chee pu na, ti len mbamon. 15U
teer naah nan gaa u pu na, ki teer naah san u, ki
pak waah len pu na, ki kii waamob. Nima le cha
u moo gee nimi. 16 M bee ke ni ga li beenin nani
tiwan momok mbamom. Nima le m kpa mpopiin
ni pu.

8

Naah ga tii Uwumbor ipiin pu na

1 Tinaabitiib, ti ban ke ni bee Uwumbor aah na
tinyoor nja Yesu aanib bi bi Masedonia aatim ni pu
na. 2Binan kan falaa, ni nton), ni igiin sakpen a. Le
bi mu nan kpa mpopiin ki ti nyar). Baagiin ponn
ni, le bi nan kpa tibulchinn, ki tii Uwumbor ipiin
sakpen. 3 M ga nmaa ji seeraa ki tii bi, ke baah kpa
tiwan ni na, bi tii u, ki jer kina. Baageehn pu, le bi
tii, 4ki gay timi ke ti gaa ipiin ngbaan, aan ki di tii

Yesu aanib bi lann na. Ni mo bi ke bi ter bi la. 5 Bi
tii ki jer taah nan dak pu na. Njan, le bi di bibaa

tii Tidindaan, le ki nin di bibaa tii ti mu, Uwumbor
aageehn pu. 6 Nima pu na, Taitus aah nan cha ni
piin ki bi too nimombil ke ni tii Uwumbor na, le ti
bui u ke u poon ubaa ki cha ni too njimombil ngbaan
ki doo. 7 Ni na Yesu naadii, le ki bee waabor; ki
ga maa tuk biken. Ninimbil man waatuln pu. Le
ni gee timi. Naah pani tiwan nimina momok ki ti
chaar jer na, nili nyi ki tii ipiin mu Ki ti jer kina.

8 Maah len pu na, naa ye ke m muk nimi ke ni
tii. M tuk nimi ke Yesu aanib biken aanimbil man
ke bi tii u ipiin, ke m bee ni mu aah gee u pu na.
9Ninyi Tidindaan Yesu Kristo aah kpa tibulchinn
pu na. U nan ye uwankpadaan la. Nimi pu le u
na ugiin. Waah pa ugiin na, nima le cha ni mu na
biwankpadam.

10 Cha m tuk nimi maalandak. Naah nan piin
ki bi too nimombil i giina na, ni nan ke ni too ni
ki doo libiln lee. Ni nan puen biken ki ban ke ni
tii Uwumbor ipiin, ki nan puen piin ki bi too ipiin
ngbaan. Poon nibaa mankitooidoo. Ninimbil nan
man ke ni piin ki too ipiin ngbaan. 11 Cha ninimbil
li man ke ni tii naah ga nymaa tii pu na, aan ki too
ipiin ngbaan doo. 12Unii yaa gee ke u tii Uwumbor
ipiin ki yaa tii u waah kpa pu na kan, Uwumbor ga
gaala. Uwumbor aa ban ke unii tii ki jer waah kpa
pu na.

13 Maa ban ke m na nimi falaa ke m ter biken.
M ban ke ni momok pay la. 14 Maah len pu na le
ye ke naah kpa sakpen pu dandana na, ni nan ke
ni ter binib bi kaa kpa na. Ni mu yaa nan lann
daalbaadaal kan, bi yaa nan kpa sakpen kan, bi

mu ga ter nimi. Kina le ni momok ga nar. 15 Ni
nmee Uwumbor Aagbar ni ke,
“Unii u nan kan sakpen na aa nan ji ki gur.

Unii u mu nan kan siib na aa nan lann.””

Taitus ni uneen aatatiib
16 To, m doon Uwumbor u cha Taitus ban u ter
nimina ke ti mu aah ban ti ter nimi puna. 17 Ti bui
u ke u poon ubaa ki dan ni chee, le u kii. Unimbil
man ke u dan, waageehn pule u ga dan. 18Leti ga

chatinaaaboubaamudiiudannichee. Tinaaabo
ngbaan aah mooni Yesu aabonyaan pu na le cha

Yesu aanib momok pak u sakpen. 19Bi mu nyan u
ke u dii timi ke ti buen ti ter Uwumbor aanib bi ye
bigiim na. Nima le ga nyuy Tidindaan, ki mok bi
ke ti ban ti ter tob la.

20 Ti ga li joo pimombil sakpen ke ti tii bi. Taa
ban ke unii ubaa bii timi ke ti gur tibaa ngem.
21 Tidindaan nyi ke ti nani mbamom la. Ti ban ke
binib mu bee ke ti nani mbamom.

22 Nima le ti ga tun tina aabo uken u mu dii
Taitus mam ki dan ni chee. N-yoonn momok ti nan
lik tina aabo ngbaan aabimbin aah bipuna, ki kan
ke unimbil man Uwumbor aatuln pu. U pak nimi
ke ni ga na maah ban pu na, nima le cha u moo
ban ke u dan ni chee. 23 Binib yaa baa nimi Taitus
aabor kan, ni tuk bi ke u ye maatuturneer u ter mi
m tuk nimi Yesu aabonyaan na la. Ubaa yaa baa
nimi tinaabitiib bi dii Taitus na aabor kan, ni tuk
u ke bi ye Yesu aanib aatutum la. Baabimbinyaan
Py, le binib nyunni Kristo. 24 Ni li mok bi ni Yesu

* 8:15 : Lik Nnyam 16.18.

aanib momok naah gee Uwumbor aanib pu na, ki
ter bi, ke taah nan pak nimi pu na.

9

Naah ga ter Yesu Kristo aadidiliib biken pu na

1Maa ki ban m nmee kigbag ki tuk nimi naah ga
ter Yesu aanib bi bi Jerusalem ni pu na. 2M nyi
ke ni ban ni ter bi. M nan pak nimi Masedonia
aanib chee, ki bui bi ke nimi bi bi Griis aatiy) ni
na nan ban ni ter Yesu aanib giina. Ninimbil aah
man ke ni ter Uwumbor aanib pu na, nima le cha
bi ponn ni pam mu ban bi ter bi. 3Le m ban m
cha tinaabitiib bimina buen ni chee, aan bi ti kan
ke taah nan pak nimi pu na, ti ghii la. Ni ga li bi
ke maah nan len pu na, ki gor ke ni too njimombil
ngbaan. 4Niyaa kaa ye kina kan, Masedonia aatin
aanib bibaa yaa dii mi ki fuu ni ni chee, ki kan ke
naa kee gor kan, ni ga jinn mi inimoon, naa ye mi
baanja aanimoon, ti momok aanimoon. Ba pu? ti
nan pak nimi bi chee. 5 Nima le m dak ke ni nan
m gar) tinaabitiib bimina ke bi loln m pu nsan ki
buen ni chee, ki ter nimi ni too nimombil ngbaan,
naah nan puu tipuur ti na. M yaa fuu ni kan, m ga
nan mui ni too ni ki doo. Nima le ga mok ke ni too
ni, nimi aageehn pu, naa ye ke bi nan muk nimi le
ni too yi.

6 M tuk nimi la, unii u bun tijikaar siib na ga
nan chee siib la. Unii u mu bun tijikaar sakpen
na ga nan chee sakpen la. 7 Unii momok aah di
pu na usui ni ke u ga tii ni na, cha u tii kina. U
taa tii ni mpombiin, ki taa tii limukl aatiin. Ba
pu? Uwumbor gee unii u tii ni mpopiin na la.

8 Uwumbor ga nmaa pa tinyoor momok na ni pu,
aan ni taa lann nibaa. Ni ga li kpa ki gur, ki ga
Imaa tii binib bimok lann na. 9 Ni ymee Uwumbor
Aagbarn ni ke,

“Ubulchindaan tii bigiim sakpen,

waanann aa kpa ndoon.””

10 Uwumbor u di pijikaabil di tii unii u bu tijikaar
na, ki tii binib tijikaar bi ji na, uma le ga tii nimi
naah ban pu na momok, ki jer kina, aan ni moo ter
binib biken. 11 Niyaa moo ter binib kan, Uwumbor
le ga moo tii nimi. Naah ga tii timi ipiin ke ti tii
biken na, nima le binib pam ga doon Uwumbor
ipiin ngbaan pu. 12 Ni yaa ter Yesu aanib Ki tii bi
baah lann pu na kan, nima le binib pam ga doon
Uwumbor mbamom. 13 Ni yaa ter bi kan, nima le
ga mok bi ke ni gaa Kristo aabonyaan ki kii, ki kpa
tibulchinn, ki yakr naah kpa tiwan ni na tii bima,
ni biken momok. Nima le ga cha bi nyur Uwumbor,
14 ki mee u tii nimi, ki li gee nimi, Uwumbor aah
cha ni kpa tibulchinn sakpen pu na. 15 Cha ti doon
Uwumbor u tii timi Ujapoon u jer ipiin momok na

man.
10

Pool aah len waatuln aabor pu na
1Min Pool mbaa ganni nimi la. Ni ponn ni bibaa
len ke maah nan bi ni chee na, maa kaar nimi, ke
m yaa bi nibaa chee kan, m kpa lipobil ki nmee
kigbay ki sur nimi. Min Pool bi suuna ke Kristo aah
bi pu na, ki ganni nimi ke ni toor nimi aabimbin
man, 2aan myaa fuu ni ni chee kan, m taa chiin ni

* 9:9 : Lik Ilahn 112.9.

ponn ni bibaa. M nyi ke m yaa fuu ni ni chee kan,
m ga nmaa li kpa lipobil ki chiin binib bilen ke ti dii
dulnyaa ni aanib aah dii pu na. 3 Ni ye mbamon
ke ti po ye binib la. Ni mu aa ye binib aajaak
le ti jaa, 4 ki mu aa di binib aapoon le jan kijaak
ngbaan. Ti di Uwumbor aapoon mu bii kinimbor
aapoon momok na le jan ki. Ti len ki nyar) binib
bi kpak Uwumbor aabor kinikpakpak na, 5 ki nyar
binib bi kpa kalmbaani ki dak ke bi kpa nlan ki
jer Uwumbor na. Ti cha ilandak momok kii Kristo
aamob. 6 Ti yaa bee ni ponn ni binib bi ga kii
Uwumbor aamoboln na, le ti ga nmaa daa binib bi
gur kaa kii na aatafal.

7To, ni lik binib paacham la aa? Ubaa yaa bi
ni ponn ni ki len ke u ye Kristo aanii kan, cha u
teer ke ti mu ye Kristo aanib ke waah ye pu na la.
8 Tidindaan tii mi tininkpir ke m ter nimi ni dii
u mbamom, waa tii mi tininkpir ngbaan ke m bii
nimi. M yaa puk kipupuk ki jer maah ba ga puk pu
na kan, maan jiinimoon. 9Nitaalidak ke mban m
ymee kigbarg ki ga li kpa nimi ijawaan na. 10 Bibaa
len ke m ymee tighann ke mpoondaan na, ke m yaa
bi ni chee kan, maa poo, maaliin aa bi tibor tibaa
ni. 11 Cha binib nghaan aaboln bee ke ti yaa nmee
kigban ponn ni taah ga na pu na kan, ti yaa fuu ni
kan, ti ga na kina la.

12 Taa ban ke ti di tibaa nar binib bi yoor bibaa
paacham na, kaa ban ke ti len ke ti ye bi ponn ni
bibaa. Baa kpa nlan. Bi lik tob aabimbin aah bi
pu na, ki nanni bibaa la. 13 Tima kan, taan li kpa
kipupuk ki lakr taah tun lituln pu na. Ti ga li kpa
kipupuk Uwumbor aah siin lituln 1i ki tii timi na

pu. Taah nan tuk nimiwaaliin na, nimale ye lituln
ngbaan ponn ni ngem. 14 Ti nan puen biken ki
fuu ni ni chee ki tuk nimi Kristo aabonyaan tee.
Taah yani kina na, ti po tun lituln li Uwumbor siin
timi na la. 15 Taa ban mpakm biken aatuln pu. Ti
kpa limakl ke ni ga moo dii Yesu aasan mbamom,
ki ga ter timi ke ti tun Uwumbor aatuln sakpen,
waabh siin li pu Ki tii timi na. 16 Le ti ga ymaa buen
ntim mu daa ki jer nimi aatin na, ki ti tuk binib
tibonyaan tee. Taan buen biken aah tun lituln nin
chee na, kaa ban ke bi pak timi biken aatuln pu.

17Uwumbor Aagbary len ke, “Unii umok ban ke
u puk kipupuk na, cha u puk kipupuk Uwumbor
pu.”® 18 Unii yaa pak ubaa kan, nima le aa mok
ke Uwumbor aanimbil ghiin u. Uwumbor yaa pak
unii kan, nima le mok ke Uwumbor aanimbil sil
ghbiin u.

11

Binib bi ban ke bi nmann Yesu aanib na aabor

1 Ts, m yaa len kijork aaliin siib kan, ni poon
nibaa man ki li kpa limor m pu. 2 M gee nimi
sakpen ke Uwumbor aah gee nimi pu na. Ni bi
ke usapoon u kaa nyi uja na aah bi pu na, le m
ban m di nimi tii Kristo, ni li dii uma baanja. 3M
san ijjawaan ke binib ga ymann nimi, ni taa ki
dii Kristo mbamom, ke kinimbo1 aah nan nymann
Adam aapuu Iif pu na. 4 Unii yaa fuu ni ni chee
ki yaa tuk nimi tibor yayan ti kaa ye taah nan tuk
nimi Yesu aabor tina kan, bayanijilimorupu? Ba
na ni gaa tibor ti kaa ye Yesu aabonyaan, kaan cha

* 10:17 : Lik Jeremia 9.24.

ni kan Uwumbor Aafuur Nyaan na? Taah nan tuk
nimi Yesu aabonyaan tee na, tibor ngbaan le nan
cha ni kan Uwumbor Aafuur Nyaan.

5 Binib bi nymanni ke bi ye Yesu aakpambalb na,
maa dak ke bi jer mi. 6 Nibaakan, maan nmaa len
ke unii u bae mbaem sakpen na aah len puna. M
mu nyi Yesu aabor mbamom, Ki njeer ti momok tuk
nimi, binib aanimbil ni.

7 M nan sunn mbaa taab ke m yoor nimi
paacham; kinye pu? m nan tuk nimi Uwumbor
aabonyaan, kaa jin nimi kidaak. Maah na kina na,
ni kpa taani ii? ® Maah nan tuk nimi Uwumbor
aabor na, Yesu aanib biken nan pa mila. Ni naahn
ke m nan yoor baamombil ngbaan ke m i joo ter
nimi le na. 9 Buyoonn m nan bi ni chee ki lann
maah ban pu na, maa muk nimi ke ni ter mi.
Tinaabitiib bi nyan Masedonia aatir) ni na nan joo

ni maah ban tiwan ni na momok. Maah nan bi
pu n-yoonn nghaan na, m ga li beenin bi kina la,

kaan muk nimi ke ni ter mi. 10 Kristo pu le m len
mbamon, maan muk unii ubaa nibaa chee Griis
aatin ponn ni ke u ter mi. 11 Ba pu? Ni ye ke maa
gee nimi le ki len kina aa? Uwumbor nyi ke m gee
nimi la.

12M ga li beenin tuk nimi Yesu aabor, kaan ji
nimi kidaak. Binmanmannim bi ji nimi kidaak na
aan I)maa pak bibaa ki len ke bi bi ke taah bi pu
na. 13 Binib ngbaan nmanni nimi la. Baa ye Kristo
aakpambalb. Bi ymanni nimi ke bi tun waatuln, ki
mu aa tun. 14 Baah pani kina na, ni taa cha ni gar
nimi. Kinimbor kibaa nymanni ke ki ye Uwumbor
aatuun u wiin chain na. 15 Kinimbor aatutum yaa
I)manni ke bi ye bininyaam kan, ni taa cha ni gar

nimi. Uwumbor ga daa bitafal baatuln aah jeer pu
na.

Pyl aahjifalaa Yesu Kristo pu puna

16 M ki tuk nimi la, ni taa dak ke m ye ujor. Ni
mu yaa dak ke m ye ujor kan, ni li kpa limor m pu,
ki cha m mu pak mbaa siib. 17 Maah ga len pu na
aaye Tidindaan aabor aaboln. Maah ga pak mbaa
pu na, m ga len ke ujor na la. 18 Binib pam le bi
ki pak bibaa dulnyaa ni aawan pu. Nima le m mu
ga pak mbaa. 19 Ni dak ke ni kpa nlan. Ba na ni ji
limor bijorb pu ki kpa mpopiin? 20 Maah len puna
le ye ke unii yaa chuu nimi tinaagbiir, bee u ji nimi
aawan, bee u ymann nimi, bee u kpa kalmbaani,
bee u faa nimi kitapak kan, le ni kpa limor u pu.
21 Taah kaa muk nimi kina na, le ni bii timi, ke taa
kpa mpoon aa?

Unii ubaa yaa kaar ke u pak ubaa kan, m mu
kaar kina la. M len ke ujor na la. 22 Bigmanmannim
ngbaan ye Hiibruyaablaaa? M muye. BiyeIsrael
yaablaaa? Mmuye. Biye Abraham aayaabitiib la
aa? M mu ye. 23 Bi ye Kristo aatutum la aa? M mu
ye kijer bi. M nanimi gafarala, mlen ke ujor nala.
M nan tun Kristo aatuln ki jer bi, ki koo tiyondir
ponn ni ki jer bi. Kristo pu, binib nan ghaa mi
Dinaalab Ki ti chaar jer. M nan kani linimaln, naa
nan poo ke m kpo. 24 Nfum munmu le Juu yaab
ghaa mi linaalab nfum piitaa ni muwae. 25 Rom
yaab nan gbhaa mi yidabil nfum mutaa la. Binib
nan mae minitakpal nfum mbaala. Nfum mutaale
inoi liin nnyusakpem ni ki cha mi. Kinyeek kibaa
ni nwimon le m nan bi likpaln pu nnyusakpem ni.
26 M nan chuun nisachun n-yoonn momok, ki kani

linimaln nnyun ni, le ki kani linimaln bififiirb
chee, le ki kani linimaln maanib Juu yaab chee,
le ki kani linimaln binib bi kaa ye Juu yaab na
chee, le ki kani linimaln ntim ponn ni, ni kipook
ni, ni nnyusakpem ni, le ki kani linimaln binib bi
nmann ke bi ye Yesu Kristo aanib na chee. 27 M
tun Yesu Kristo aatuln linimaln, ki kani falaa,
kaa geeni kinyeek. Nkon ni nnyunyuu mok nan
joo mi. M nan lann tijikaar. Tiwoor nan joo
mi. Maawanpeenkaan aa nan fuu tiwoor ngbaan.
28 Naa ye falaa umina baanja le m kan. Ilandak
joo mi iwiin momok Yesu aanib momok pu. 29Ubaa
yaa kaa kpa mpoon kan, ni yol m mu aawon la.
Ubaa yaa tor) uken ke u tun titunwanbir kan, ni
fiini maaguul la.

30To, m yaa puk kipupuk kan, m ga puk kipupuk
maadabur aabor pu la. 31 Tidindaan Yesu Aate
Uwumbor, u yeh mpakm n-yoonn mu kaa kpa
ndoon na, uma le nyi ke mlen mbamonla. 32Maah
nan bi Damaskus aatin ni, Ubor Aretas aayoonn
na, le kiti) ngbaan aaninkpel nan ban u chuu mi,
le ki cha waatob aajab si kii kitin) na aabisamob
chee, ke bi nan chuu mi. 33 Le njotiib di mi na
kibookuuk sakper) ni, ki ti di mi laan takolu u bi
kitiny ngbaan aagoln pu na, le m nyan unaal ni.

12

Pool aah kan tibokpiirkaan ti na
1See m puk kipupuk. Ni mu aa kpa tinyoor. M
ga tuk nimi Tidindaan aah mok mi lijinjiir aawan
pu ki kpiir tibor ti tuk mi na. 2 Nibin Kipiik ni yjinaa
le Uwumbor nan yoor mi buen udo paacham. M

nyiu di maawiin baanjale buen aan u di maawiin
ni nwon mok le di buen. Uma le nyi. 3M po nyi

ke Uwumbor yoor mi buen paacham, Paradais™
ni. 4Le m nun tibor ti maan nymaa tuk unii ubaa
nghaan pu, le m ga puk kipupuk. Maan pak mbaa,
m ga puk kipupuk maadabur aabor pu la. 6 M yaa
ban m puk kipupuk kan, maan le ye ujor; ba pu?
m ga len mbamon la. M mu aan puk kipupuk. Ba
pu? maa ban ke unii ubaa pak mi ki jer maah njeer
pu na. M ban ke bi lik maabimbin aah bi pu na, ki
pel maah len pu na, le ki bee maah bi pu na.

7To, Uwumbor aah nan mok mi lijinjiir aawan
sakpen pu na, waa ban ke m yoor mbaa paacham
li nyan ni kinimbor chee na muk mi. Limukl
ngbaan wu mi ke nkokon aah saa tiwon kan, ni
wu pu na. &Le m mee Tidindaan nfum mutaa
ke u nyan mi limukl ngbaan ni. 9 Le waa Kkij, le
ki bui mi ke waaterm le ga cha m nyay limukl
nghaan; ba pu? unii u kaa kpa mpoon na ga li
kpa waapoon mbamom. Le m kpa mpopiin ki kpa
kipupuk maadabur aabor pu, aan ki li kpa Kristo
aapoon. 10M yaa kan idabur, ni nisiibil, ni falaa, ni
limukl, ni tibor, Kristo pu kan, le ni mo mi; ba pu?
maah kaa kpa mbaa aapoon buyoonn na, le m kpa
Kristo aapoon.

Pool aatafal aah bi Korint aatin aanib ni pu na
11 Ni yaa ba pak mi kan, ni ba ga li nan. Naah
kaa pak mi na, nima le cha m pak mbaa ke ujor

* 12:3 : Paradais ye Uwumbor do paacham la.

na. M yaa kaa bi tibor tibaa ni kan, binib bi
nmanni ke bi ye Yesu aakpambalb na aa jer mi.
Uwumbor aapoon pu, ki nan kpa limor n-yoonn
momok. Nima le mok ke m ye Yesu aakpambalb
mbamom. 13 Yesu aanib biken jer nimi kinye?

Maah kaa muk nimi ke ni tii mi nibaa na le cha bi
jer nimi ii? Nimina yaa kpa taani kan, m ja nimi

gafara la.

14 To, dandana wee, m gor ke m dan ni chee
taataa. Maan li ban nibaa ni chee. M ban nimi
la, naa ye nimi aamombil. Mbim aa kpiini tetiib,
tetiib le kpiini mbim. Ni bi ke maabim na la.
15 Nima le ni mo mi ke m di mbaa tii nimi, ki tun
lituln linimaln ke m ter nimi. M yaa moo gee nimi
kan, nimi aageehm bar la aa?

16 Ni ye mbamon, maa nan rjani nimi falaa ke ni
tii mi nibaa. Le ni ponn ni bibaa len ke m nan
I)manni nimi, Ki jin nimi aawan. M jin nimi aawan
kinye? 17 Maah nan cha binib buen ni chee na, bi
ponnniubaanan jin nimiaawan ki tii miii? Aayii.
18 M nan gar Taitus ke u buen ni chee, le ki cha tina
aabo uken mu dii u. Taitus jin nimi aawan nibaa
aa? Aayii. Ti kpaan nlandak mubaa la. Maah nani
pu na, u mu yani kina la. Ti momok dii kitaabuk
kibaa la.

19Ni dak ke ti len ke ti nyan tibaa tibor ni la aa?
Taa yani kina kpala. Ti bi Uwumbor aanimbiin
ni, ki len Kristo aah ban pu na. Maanigeekaab, ti

ban ke ti ter nimi ke ni moo dii Uwumbor aasan
mbamom. Nima le cha ti len. 20 M san ijawaan

ke m yaa fuu ni ni chee kan, naah bi pu na aan
li mo mi, m mu aah ga li bi pu na aan li mo nimi

mu. M san ijawaan ke m ga nan mui ni bi kpak
tob kinikpakpak, ki kpa lipiipoln tob pu, ki gee
linuul tob pu, ki yakr tob, Ki sii tob, ki bii tob, ki kpa
kalmbaani, ki nma tijar, 21 ke m yaa fuu ni ni chee
ki kan ke ni ponn ni pam tun titunwanbir, ni tijoy
aatuln, ki gor kidagook, ki nani tiwan ni kaa nan
na, kaa kpeln nimi aabimbin kan, ni ga bii nsui
sakpen. Le Maawumbor ga cha m ji inimoon ni pu.

13

Kookoo aasurmniidoon _
1T5, m ga dan nan mann nimi taataa la. Ni yaa

galn unii ubaa kan, maan gar nimi, see biseer-
aadam bilee, bee bitaa len.* 2 Maah nan mann
nimi lelee na, m nan sur ni ponn ni bimok tun
titunwanbir na. Dandana wee, maah kaa bi ni
chee na, m ki sur bi ke maah nan sur bi njan pu na,
ke m yaa fuu ni kan, m ga daa bitafal. 3Nima le ga
mok nimi ke Kristo le cha m len. Waa ye udabur
ni chee, u kpa mpoon ni chee. 4 U nan di waapoon
lii ki cha bi kpaa u ndopuinkoo pu. Dandana, u fu
Uwumbor aapoon pu la. Timi bi mu kpaan u chee
na aa kpa mpoon. Ti mu aah kpaan u chee na, ti
mu fu Uwumbor aapoon pu, ki ga nmaa mok nimi
mpoon nghaan.

5 Ni lik nimi aabimbin aah bi pu na man, ke ni

sil tii Yesu Kristo naadii aan naa_ tii. Ni taa lik
maabimbin aah bi pu na man, ni li lik nimi nibaa

aabimbin aah bi pu na. Naa bee ke Yesu Kristo bi
niniii? U bi ni ni la; u yaa kaa bi ni ni kan, naa ye
waanib mbamom. ¢ M kpa limakl ke ni ga bee ke

* 13:1 : Lik Ikaal 17.6; 19.15.

timi le ye waanib mbamom. 7 Ti mee Uwumbor tii
nimi, ke ni taa tun titunwanbir. Naa ye ke ti ban ti
mok nimi timi aabamon la. Ni yaa po dak ke taa
ye Yesu aanib mbamom kan, ti po ban ke ni tun
lituln li nan na la. 8 Ba pu? taan nmaa di mpoon
mu Uwumbor tii timi na, ki ley) tibonyaan tee. Ti
ban ke tibonyaan ngbaan loln nsan la. 9 Ti yaa kaa
kpa mpoon, le nimi le kpa mpoon kan, ni mo timi
la. Le ti mee Uwumbor tii nimji ke ni toor nimi
aabimbin. 1M pmee kigbar kee, ke maah kaa bini
chee na, m yaa nan fuu ni ni chee kan, m taa chiin
nimi, ki mok nimi maapoon. Nima le cha m nmee
ki. Tidindaan le tii mi tininkpir ke m ter nimi ni
dii waasan mbamom. Waa tii mi tininkpir nghaan
ke m di bii nimi.

11 Nnaabitiib, tibor ti gur na le ye ke m ban m
choi nimi la. Toor nimi aabimbin man. Sor tob
aasui man. Ni li kpa kimobaan ni nsuudoon man,
le Uwumbor u gee timi ki tii timi nsuudoon na ga

li bini chee.

12Ni li dooni tob mbamom man.

Uwumbor aanib bimok bi do na dooni nimi.

13 Tidindaan Yesu Kristo aanimbaasaln, ni
Uwumbor aageehm, ni Waafuur Nyaan aamobaan

li bi ni momok chee.

